
Kommuvnnafábmoduvvamis dåhkkidum 2021-02-22, § 11 



Álgadibme 

Ulme ja njuolgadusá li doarjjan ja nävvon sahte bargon nannodittjat rijkalasj 
unneplågojt kommuvnalasj dåjmajn ja ållidittjat rávkalvisájt tjuottjuduskommuvnan 
sámegiellaj ja vuodosuodje ietjá rijkalasj unneplågogielajda. Ulme ja njuolgadusá 
galggi gehtjaduvvat binnemusát akti jahkáj mándáhttaájggáj. 

 

Duohke 

Rijkalasj unneplågo Svierigin li sáme, duornosliegega, svieriksuobmelattja, juvdára ja 
roma. Sámijn la vil sierra sajádahka iemeálmmugin. 

Sámegiella, suomagiella, jiddisj, meängiella ja romagiella 2000 jagen dåhkkiduvvin 
unneplågogiellan Svierigin. Jåhkåmåhkke sjattaj dalloj aktan Árjepluove, Jielleváre ja 
Girona kommuvna tjuottjuduskommuvnnan sámegiellaj.  

Biejada Láhka rijkalasj unneplågoj ja unneplågogielaj birra (SFS 2009:742) de 
ådåjakmáno 1.b. 2010 rijkalasj unneplågoj riektá nannoduvvin. Ulmme lágajn la 
suoddjit ja åvdedit unneplågogielajt ja doarjjot rijkalasj unneplågo máhtti bisodit ja 
åvddnahttet ietjasa kultuvrav. Mánáj kultuvralasj identitehta åvddånibme ja ietjasa 
unneplågogiela adno galggá sierraláhkáj åvdeduvvat. 

Lágá baktu gájkka Svieriga kommuvna li välggogisá diededit rijkalasj unneplågojt sijá 
riektáj hárráj, gaskostit diededimev lága hárráj kommuvnalasj dåjman ja 
åvdåsvásstedit rádedibme jus la máhttelis dagáduvvá ájggeguovddelis 
unneplåhkojuohkusij. 

Ietján gå dát de moadda kommuvna li tjuottjudusguovlo aktaj jali moatte rijkalasj 
unneplågogiellaj. Dájda kommuvnajda l fámon nannodum suodje sámegiellaj, 
suomagiellaj ja meängiellaj.Tjuottjuduskommuvna galggi tjadádit aktijvalasj 
biedjamdagojt nannodittjat bargge giellamáhttudagáj gávnnuji gånnå l dárbulasj. 
Kommuvna dási jahkásasattjat oadtju stáhtabiednigijt gålojda ma sjaddi. får dessa 
kommuner årligen ett statsanslag för de kostnader som tillkommer.  

Láhka dárkestuváj ådåjakmáno 1.b. 2019 ja nannoduváj vil iehtjádij siegen riektájn 
oadtjot ålles jali ájnas oasev dievnastusás ja huvsos vuorrasijhuksuj 
tjuottjuduskommuvnajn barggijs mahttudágáj suomagielan, meängielan ja 
sámegielan, dan sadjáj gå åvdebut åsijt dássta. Diededim- ja 
rádedimvälggogisvuohta rijkalasj unneplågojda nannoduvvá aj nåv gåk aktidibme ja 
tjielggidus Skåvllålágan (2010:800) ja Sosiáladievnastuslágan (2001:453) ja rávkalvis 
tjuottjuduskommuvnajda mierredit ulmijt ja njuolgadusájt ietjasa 
unneplåhkopolitijkalasj bargguj.Den  1 januari 2019 reviderades lagen och stärktes 
ytterligare genom bland annat en rätt att få hela eller en  

Riektá aktugattjajda muhttijn fáladuvvat åvddåskåvlåv ja vissa ietjá pedagåvgåk 
doajmma sámegiellaj njuolgaduvvá 8. kap. 12 a § ja 25 kap. 5 a § skollagen 
(2010:800) (§ 17). 

 



 

 

Jåhkåmåhke kommuvna åvdåsvásstádus vuodosuoje  

-Kommuvnna galggá diededit rijkalasj unneplågojt sijá riektáj hárráj ja fábmudagáj 
åvdåsvasstádus. 

-Kommuvnan la sierralágásj åvdåsvásstádus suoddjitjit ja åvdedittjat rijkalasj 
unneplågogielajt  ja fábmudagá galggi aj ietján åvdedit rijkalasj unneplågoj 
máhttelisvuodajt bisodit ja åvddånahttet ietjasa kultuvrav Svierigin. Mánáj kultuvralasj 
identitehta åvddånahttem ja ietjasa unneplågogiela adno galggá sierraláhkaj 
åvdeduvvat.  

- Kommuvnna galggá rijkalasj unneplågojda vaddet máhttelisvuodav bájnatjibmáj 
ássjijn ma sidjij guosski ja guhkas máhttelis rádedit unneplågoj dakkir ássjijn. 

Rádedibme dagáduvvá gå kommuvnna tjadát plánidum ságastallamav rijkalasj 
unneplågoj ulmijn vieledit sijá vuojnojt ja dárbojt kommuvna mierredimen 

-Kommuvnna galggá sierraláhkáj åvdedit mánáj ja nuoraj máhttelisvuodajt 
bájnatjibmáj ja rádedibmáj ássjijn ma sidjij guosski ja hiebadit hámijt dajda sijá 
åvdeldimijda. 

-Kommuvnna gálggá dåhkkidit ulmijt ja njuolgadusájt ietjas unneplåhkopolitijkalasj 
bargguj ja dájvvalakkoj rievddadit dajt. 

-Aktugattjajn la riektá adnet suomagielav ja meängielav njálmálasj ja tjálalasj 
aktavuodajn kommuvnajn ássjijn majn aktugasj la oassebielle jali sadjásasj 
oassebälláj, jus ássje giehtadalladuvvá barggijs gejn la máhttudahka suomagielan jali 
meängielan. Fámon la romagiellaj ja jiddisjij nåv ednagav gå máhttelis.  

-Kommuvnna galggá fállat gesi dav rávká máhttelisvuodav oadtjot ålles jali ájnas 
oasev dievnastusás ja huvsos mij fáladuvvá vuorrasijhuvso rájáj gaskan barggijs 
máhttudagáj suomagielan, jiddisj, meängielan, romagielan, jus kommuvnan gávnnuji 
bargge dakkir máhttudagáj.  

 

Jåhkåmåhke kommuvnna åvdåsvásstádus tjuottjuduskommuvnan sámegiellaj   

Aktugattjajn la riektá adnet sámegielav sijá njálmálasj ja tjálalasj aktavuodajn 
kommuvnajn. Fámon la ássjijn majn aktugasj la oassebielle jali sadjásasj oassebälláj, 
jus ássjen la aktidibme kommuvnnaj. 

-Jus aktugasj adná sámegielav dakkir ássjen, de kommuvnna l välggogis vaddet 
njálmálasj vásstádusáv sämmi giellaj. Aktugattjajn vani juridijkalasj viehke dagi l vil 
riektá ánulvisán oadtjot tjálalasj jårggålimev märrádusás ja märrádusoarev ássjen 
sámegiellaj. 

-Kommuvnna galggá aj ietján rahtjat duosstot akttugattjajt dán giellaj. 



-Kommuvnna galggá aj barggat vaj gávnnuji bargge máhttudagáj sámegielan gånnå l 
dárbulasj aktugattjaj aktavuodajn fábmudagájn. 

 -Kommuvnna galggá dárbon ásadit sierra ájgijt ja sierra sajev duostotjit aktugattjajt 
gudi sámegielav ságasti, ja dárbon adnet sierra telefåvnnåájgijt. 

- Kommuvnna galggá vaddet gesi dav rávkká máhttelisvuodav oadtjot ålles jali ájnas oasev 
dievnastusás ja huvsos mij vatteduvvá vuorrasijhuso rájáj sinna barggijs máhttudagájn 
sámegielan. Fámon la goappátjagá stuoves årromij ja sujtto- ja huksoårromij. 

- Kommuvnna galggá dán huvso rájáj gaskan vieledit vuorrasij dárbov bisodit ietjasa 
kultuvralasj identitehtav.  

-Kommuvnna galggá diededit gesi dårjav åhtså vuorrasijhuvso rájáj gaskan 
máhttelisvuodaj hárráj dakkir dievnastussaj ja huksuj sámegiellaj. 

-Kommuvnna galggá vaddet mánájda sajev åvddåskåvlån gånnå ålles jali ájnas 
oasse åhpadusás dåjmaduvvá sámegiellaj, dagáduvvá vuostatjin Sámeskåvllåstivra 
baktu mij la oajvvefábmudahka doajmmaj. 

 

Jåhkåmåhke kommuvna diededimvälggogisvuohta rijkalasj unneplågojda  

Ulmme: 

Unneplågojn ja kommuvnnaviesajdiddjijn la buorre diehto unneplåhkolága hárráj ja 
riektá majn li aktugattjajn ja kommuvna välggogisvuoda. Kommuvnna vaddá 
diededimev sámegiellaj ja dárogiellaj goappátjagá webbabielen ja digitálalasj ja 
prienntidum ábnnasijn. Diededibme mánájda- ja nuorajda galggá sierraláhkáj 
hiebaduvvat sijá åvdeldimijda. 

Njuolgadusá ja biedjamdago: 

-Aktelattjat jårggålit ájggeguovddelis ábnnasijt  

-Aktelattjat ådåstuhttet kommuvna webbabielev ja sosiálalasj mediajt 
ájggeguovddelis ábnnasij  

-Diededit láhkaásadime riektáj ja välggogisvuodaj hárráj sisŋálattjat kommuvna 
organisásjåvnån. 

 

Unneplågogiellajuogos ja ietjá rádedimságasallamsaje  

Unneplågogiellajuohkusin Jåhkåmåhken li vihtta åvdåstiddje, gålmmå åvdåstiddje 
nammaduvvi kommuvnnastivras ja akta åvdåstiddje goabbák ma nammaduvvi 
tjieldijs ja sámesiebrijs kommuvnan. Unneplågogiellajuogos la kommuvna 
ájnnasamos rádedimsagastallamsadje bargguj rijkalasj unneplågoj valla aj ietjá 
rádedimságastallamsaje gálggi gávnnut. Unneplågogiellajuogos miedet jali hilggu vil 



stáhtabiednigij anov majt kommuvnna oadtju. Viehkken bäjvvásasj bargguj 
unneplågogiellajuohkusin la unneplågogiellagiehtadalle. 

Kommuvnnastivra åvddåulmusj ja kommuvnnaoajvve rádedibá binnemusát guokti 
jahkáj Jåhkåmåhke kommuvna tjieldij åvddåulmutjij ájggeguovddelis ássjijn. 

Kommuvnnan adná ietján rabás rádedimijt viesajdiddjeságastallamij hámen 
ájggeguovddelis ássjijn, Rádedibme mánáj- ja nuoraj galggá sierraláhkáj dagáduvvat 
ássijn ma sidjij guosski ja vuogijn mij la sidjij hiebadum. 

 

Unneplågogiellabiednigij adno 

Kommuvnalasj ienepgålo: 

Unneplågogiellabiedniga Jåhkåmåhke kommuvnan galggi vuostatjin aneduvvat: 

-Kommuvnalasj láhkabiejadum ienepgålo dagojda åvddåskåvllådåjman ja 
vuorrasijhuvson kommuvnan. Dago galggi ávkken årrot sáme addnijda.  

-Girjjevuorká ábnnasij oasstem rijkalasj unneplågogielajda, sierraláhkáj sámegiellaj ja 
ulmijn mánájda. 

-Gålo ma guosski jårggålibmáj, dålkkumij ja dakkirijda sámegiellaj ma rávkaduvvi 
guládallamij Jåhkåmåhke kommuvna fábmudahkan ja aktugattjaj gaskan ja 
diededibme álmmugij.  

-Gålo rijkalasj unneplågogielaj åtsådibmáj, diededimdagojda ja galbajda, rádedibmaj 
ja ietjá gålojda unneplåhkopolitijkalasj bargguj. 

Ålgop åtsålvisá: 

Jus li unneplågogiellabiedniga báhtsám de l máhttelis nuppádin ålgop oassebiele 
åhtsåt biednigijt dagojda ja prosjevtajda dájs biedigijs. Dago ja prosjevta galggi 
ájnnasabmusat dagáduvvat Jåhkåmåhke kommuvnan geográfalasj bájkken ja ulmijn 
nannodit sáme gielaj anov jali ietján nanos aktidimev adnet sámegiellaj ja kultuvrraj 
kommuvnan. Prosjevta ja dago ma åvdeduvvi li: 

- Åhpadusdago ja prosjevta ma guosski sámegiellaj (vuostatjin julev- ja 
nuorttasámegiella ja nuppádin ietjá varietehta). Máná ja nuora galggi åvdåjduvvat. 

- Åhpadimnävoj produksjåvnnå sámegiellaj, ij stáhta fábmudagájs, ulmijn 
åvddåskåvllåj ja nuorap oahppijda.  

-Dago ja prosjevta ma älládi sámegiela anov ja sáme kultuvrav. Máná ja nuora ja 
vuorrasa galggi åvdåjduvvat. 

Åtsålvisá galggi sisanedit budjehtav, duogev ja ulmev dahkuj jali prosjäktaj. Biedniga 
dájda dagojda jali prosjevtajda rávviduvvi jage sinna märrádusás jali ájgen majt 
unneplågogiellajuogos mierret. Tjielggidibme anedum biednigijda vatteduvvá 
unneplågogiellajuohkusij.  

Ietjá åtsålvisá: 



Idråhttåásadusáj, musijkkaproduksjåvnå ja dakkirij tjadádibmáj de åtsålvis 
vuoseduvvá kultuvrra- ja asstoájggesiebrrerádáj. Tjuoldas dagáduvvá jus guosská 
gålojda ábnnasij jårggålibmáj ja/jali dålkkumij sámegiellaj. 

 


